
NOTA TA' TRAŻMISSJONI 

minn: Is-Segretarju Ġenerali tal-Kummissjoni Ewropea, iffirmata mis-Sa 
Martine DEPREZ, Direttur 

data meta waslet: 11 ta' Lulju 2023 

lil: Is-Sa Thérèse BLANCHET, Segretarju Ġenerali tal-Kunsill tal-Unjoni 
Ewropea 

Nru dok. Cion: SWD(2023) 241 final 

Suġġett: DOKUMENT TA’ ĦIDMA TAL-PERSUNAL TAL-KUMMISSJONI 
SOMMARJU EŻEKUTTIV TAR-RAPPORT TAL-VALUTAZZJONI TAL-
IMPATT Li jakkumpanja d-dokument Proposta għal Regolament tal-
Parlament Ewropew u tal-Kunsill li jemenda r-Regolament (KE) Nru 
223/2009 dwar l-istatistika Ewropea 

  

Id-delegazzjonijiet isibu mehmuż id-dokument SWD(2023) 241 final. 

 

Mehmuż: SWD(2023) 241 final 



 

 

   0 

MT   MT 
 

 

 

 
IL-KUMMISSJONI 
EWROPEA  

Brussell, 10.7.2023  

SWD(2023) 241 final 

 

DOKUMENT TA’ ĦIDMA TAL-PERSUNAL TAL-KUMMISSJONI 

 

SOMMARJU EŻEKUTTIV TAR-RAPPORT TAL-VALUTAZZJONI TAL-IMPATT  

 

Li jakkumpanja d-dokument 

Proposta għal Regolament tal-Parlament Ewropew u tal-Kunsill 

li jemenda r-Regolament (KE) Nru 223/2009 dwar l-istatistika Ewropea 

{COM(2023) 402 final} - {SEC(2023) 269 final} - {SWD(2023) 240 final}  



 

 

A. Ħtieġa li tittieħed azzjoni  

X’inhi l-problema u għaliex hija problema fil-livell tal-UE?   

Il-problema hija li l-istatistika Ewropea mhijiex biżżejjed tempestiva, frekwenti, dettaljata u 

kosteffiċjenti. L-awtoritajiet tal-istatistika ma jużawx mill-ġdid b’mod sostenibbli is-sorsi tad-data 

ġodda u innovattivi li joħorġu bħala prodotti sekondarji tas-servizzi diġitali. Is-Sistema Ewropea 

tal-Istatistika (EES) mhijiex reattiva biżżejjed għall-ħtiġijiet urġenti tal-informazzjoni fi żminijiet 

ta’ kriżi.  

Din hija problema fil-livell tal-UE għax il-qafas legali tal-UE ma jipprovdix mandat biex tiġi 

indirizzata l-problema.  

X’għandu jinkiseb?  

L-objettiv ġenerali huwa li jiġi żgurat li l-istatistika Ewropea tkun aktar aġġornata, dettaljata u 

kosteffiċjenti, u tingħata aktar frekwenti. Għandha wkoll tkun aktar reattiva għall-ħtiġijiet urġenti 

tal-informazzjoni fi żminijiet ta’ kriżi.  

X’inhu l-valur miżjud ta’ azzjoni fil-livell tal-UE (sussidjarjetà)?  

Il-valur miżjud ta’ azzjoni fil-livell tal-UE huwa li prinċipalment din l-istatistika hija meħtieġa biex 

tiggwida l-ħidma tal-UE fid-diversi oqsma tal-politika tagħha, speċjalment il-prijoritajiet politiċi 

bħall-Patt Ekoloġiku Ewropew, it-tkabbir ekonomiku u ż-żieda fl-użu tat-teknoloġiji diġitali. 

B. Soluzzjonijiet  

X’inhuma d-diversi għażliet biex jintlaħqu l-objettivi? Hemm għażla ppreferuta jew le? Jekk 

le, għaliex?  

Ġew ivvalutati tliet għażliet ta’ politika:  

0 – l-għażla bażi, li ma tinvolvix reviżjoni tar-Regolament (KE) Nru 223/2009 

1 – reviżjoni mmirata tar-Regolament bl-għan li tintroduċi ċertezza legali u tagħti s-setgħa lid-

detenturi tad-data u lill-ESS biex jaħtfu l-opportunitajiet tat-teknoloġija diġitali, b’għodod 

adegwati biex jirreaġixxu malajr u b’mod koordinat għall-ħtiġijiet urġenti tal-utenti fi żminijiet 

ta’ kriżi 

2 – reviżjoni tar-Regolament li tkun aktar ambizzjuża mil-lat tal-impożizzjoni tal-obbligi fuq id-

detenturi tad-data u l-awtoritajiet nazzjonali tal-istatistika fil-pajjiżi tal-UE. 

L-għażla ppreferuta hija l-għażla 1. 

X’inhuma l-fehmiet tal-partijiet ikkonċernati differenti? Liema għażla u min jappoġġaha?   

L-utenti u l-produtturi tal-istatistika Ewropea huma favur ħafna l-għażla ppreferuta. 

Il-pubbliku ġenerali wkoll huwa favur l-għażla ppreferuta, dment li jkun hemm salvagwardji 

b’saħħithom biex tiġi żgurata l-kunfidenzjalità.  

In-negozji japprezzaw il-benefiċċji mil-lat tal-aċċess għal statistika aġġornata u dettaljata li l-għażla 

ppreferuta tipprovdi, iżda bħala detenturi tad-data jistgħu jġarrbu xi kostijiet. Huma lesti jaċċettaw 

l-għażla ppreferuta, dment li tinstab soluzzjoni ġusta għall-kumpens tal-kostijiet.  

Kulħadd japprezza t-tnaqqis possibbli tal-piż fuq in-negozji u l-unitajiet domestiċi meta l-istħarriġiet 

jiġu sostitwiti bl-użu ta’ sorsi tad-data ġodda.  



 

 

C. Impatti tal-għażla ppreferuta  

X’inhuma l-benefiċċji tal-għażla ppreferuta (jekk hemm, inkella x’inhuma dawk ewlenin)?  

Il-benefiċċji diretti jinkludu: 

• żieda fil-volum, it-tempestività u l-kwalità tal-istatistika  

• tnaqqis fil-piż tar-rispons tal-istħarriġiet 

• disponibbiltà aktar malajr ta’ informazzjoni rilevanti u standardizzata fi żminijiet ta’ kriżi. 

Il-benefiċċji indiretti jinkludu: 

• deċiżjonijiet ta’ politika aħjar, speċjalment fi żminijiet ta’ kriżi  

• deċiżjonijiet infurmati aħjar min-negozji 

• kisbiet konsiderevoli fl-effiċjenza għall-ESS 

Il-benefiċċji diretti huma stmati għal €1.5 biljun fis-sena, li €577 miljun minnhom jakkumulaw 

għan-negozji. 

X’inhuma l-kostijiet tal-għażla ppreferuta (jekk hemm, inkella x’inhuma dawk ewlenin)?  

Il-kostijiet diretti huma stmati għal €757 miljun fis-sena, li €196 miljun minnhom jaqgħu fuq in-

negozji.  

X’inhuma l-impatti fuq l-SMEs u l-kompetittività?   

Is-sostituzzjoni tal-istħarriġiet b’sorsi ġodda tad-data jew it-tnaqqis fid-daqs tagħhom iwasslu għal 

iffrankar sinifikanti, u b’hekk jitnaqqas il-piż fuq in-negozji. Dan se jkun ta’ benefiċċju b’mod 

partikolari għall-SMEs. L-intrapriżi mikro u żgħar se jkunu eżentati mill-kondiviżjoni obbligatorja 

tad-data. 

Il-kompetittività se tissaħħaħ għaliex l-UE kollha tkun qed tapplika l-istess regoli. 

Se jkun hemm impatti sinifikanti fuq il-baġits u l-amministrazzjonijiet nazzjonali?   

Il-kostijiet diretti netti fuq il-baġits u l-amministrazzjonijiet nazzjonali huma stmati għal €85 miljun 

fis-sena. 

Se jkun hemm impatti sinifikanti oħra?  

Id-deċiżjonijiet aħjar tal-politika se jkunu ta’ benefiċċju sinifikanti għas-soċjetà. Impatt sinifikanti 

ieħor huwa t-tisħiħ tad-demokrazija għax id-dibattitu pubbliku jkun infurmat aħjar. 

Proporzjonalità?   

L-inizjattiva tħaddem approċċ imkejjel, li jirriżulta f’benefiċċji ġenerali għas-soċjetà li jisbqu 

konsiderevolment il-kostijiet totali. Dan jipprovdi s-salvagwardji kollha li raġonevolament jistgħu 

jkunu meħtieġa.  

D. Segwitu  

Meta se tiġi rieżaminata l-politika?   

Ir-Regolament rivedut (KE) Nru 223/2009 se jiġi evalwat ħames snin wara l-implimentazzjoni 

tiegħu. 

